
Donostian, 2016ko urtarrilaren 22an

UDALBATZAKO IDAZKARI NAGUSIARI

KONTROL MOZIOA, LANDU DAITEZKEEN EREMUEI ETA HIRI BARATZEEI BURUZKOA

Irabazi Donostia udal taldeko zinegotzi Loïc Alejandrok, Udalbatzaren Organo Araudiko 98. artikulua oinarri,

KONTROL MOZIO hau  aurkeztu  du  Lurralde  Garapen eta  Planifikazio  Batzordearen  hilabete  honetako

bileran  aurkeztutako  interpelazioaren  ondorioz,  2015eko  urriaren  27ko  Politika  Orokorrari  buruzko

Udalbatzan onartutako ebazpen proposamenaren 2. puntuaren (landu daitezkeen eremuei eta hiri baratzeei

buruzkoa) betetzeari dagokionez .

JUSTIFIKAZIOA

2015eko  urriaren  10eko  Politika  Orokorrari  buruzko  Udalbatzan  onartu  zen  gure  ebazpen

proposameneko 2. puntua. Hartan Tokiko Gobernuari eskatzen zitzaion  "Donostian landu daitezkeen

eremuak bilatzeko Aldundiarekin elkarlanean, eskola jangelak, ospitaleak, adinduen egoitzak, eguneko

zentroak... hornituko dituzten hiri baratzeak sortzeko haien inguru hurbilean. Gainera, Udalbatzak bere

gain hartu zuen herritarrentzako hiri baratzeen programa garatzeko konpromisoa, auzoetan programa

horretarako leku egokiak aurkitzeko".

Iragan urtarrilaren 14an Lurralde Garapen eta Planifikazio Batzordearen bileran interpelatu genuen udal

Gobernua Udalbatzan onartutako mozioa betetzeko xedean bideratzen ari  zen ekintzei  buruz.  Alde

batetik,  Donostiako  Sustapena,  GuztiOna  Nekazaritzako  Elikagaien  Klusterraren  bidez,  landu

daitezkeen hiri  eremuen eta profesionalentzako eremuen gaia lantzen ari zela erantzun ziguten, eta

bestetik, hiri baratzeei dagokienez, eremuak askotarikotzeko eta donostiarrei hurbiltzeko Gobernuaren

borondatea garbia zela.

Bat gatoz GuztiOnak finkatutako helburuekin: "Nekazaritzako elikagaien sektorea sustatzea, ekoizteko

eta eraldatzeko gaitasuna hobetuz, eskaera aktibatzea tokiko produktuak sendotuz, eta merkataritza,

gastronomia eta turismoa bezalako beste sektoreekin sinergiak ezartzea". 

Era  berean,  ekimen  hau  abian  jartzeko  txostenean  bertan  adierazten  denez,  "Donostiako  landa

ingurunearen kontserbazioak elikagaien auto-iraunkortasun aukerak, tokiko merkataritzarekin banaketa

zirkuituak, CO2ren murrizketa eta hondakinen aprobetxamendua ahalbidetzeaz gain, ekonomiaren eta

enpleguaren ikuspuntutik hazteko aukera berriak eskaintzen ditu".  Abantaila horiek guztiek azaltzen

dute zergatik hiri jakin batzuek –Londres, Toronto, New York, Madril, Gasteiz,...– proiektu mota horren

alde egin duten azken urteetan.

Azken buruan,  GuztiOnaren bultzadak eta  garapenak ezin  zalantzan jar  daitezkeen onurak dauzka

gizartearentzat.  Horregatik  uste  dugu  Udalak  esku  hartu  behar  duela  haren  sustapenean.  Zentzu

horretan, landu daitekeen lurzoruaren  identifikazioak  eta erreserbak behar dute izan lehentasuna.

Bat gatoz partikularrentzako hiri baratzeak biderkatzeko, askotarikotzeko eta hurbiltzeko Gobernuaren

helburuekin. Kokalekuekin asmatu ahal izateko, baratzeak egokitzeko eremuen luze-zabalerak doitzeko

eta  herritarrak  inplikatu  ahal  izateko,  funtsezkoa  iruditzen  zaigu  herritarren  beharrizanei  eta  nahiei

buruzko datuak biltzea.  Era berean, garrantzitsua da dagoeneko abian diren hiri  baratzeei  buruzko

herritarren ekimenen balioa nabarmentzea eta hirigintza proiektu jakin batzuk berriro ere pentsatzeko

denbora hartzea, hiriko higiezinen garapena ingurumenaren garapenarekin bateragarria izan dadin.

Bukatzeko, GuztiOna sortzeko txostenak iradokitzen duen bezala, "eraikin publiko nahiz pribatuetako

hiri  terrazak  ere  aukerako  eremuak  dira  baratze  txikiak  sortzeko  eta  horietan  teknika  intentsiboak

aplikatzeko,  ur  eta  baliabide gutxirekin".  Era berean,  hiriko  baratze bertikalak egiteko aukerak izan

daitezke,  XVII.  mendetik  aurrera  Europa  osoan  zabal  eta  oso  modu  eraginkorrean  egin  izan  den

bezalaxe1.

Hori dela eta, hauxe da guk dakargun: 

KONTROL MOZIOA

1. Udalbatzak  Udal  Gobernuari  eskatzen  dio  2016ko  lehenengo  hiruhilekoan  jendaurrean  aurkez

dezala GuztiOnaren 2015. urteko balantzea.

2. Udalbatzak Udal Gobernuari eskatzen dio GuztiOna bultzatu eta sustatu dezala, eta nekazaritzako

elikagaien sektoreak erabil  ditzakeen eremuak erreserbatu ditzala,  lurzoru horiei  beste erabilera

batzuk eman ez dakizkien. 

3. Udalbatzak  Udal  Gobernuari  eskatzen  dio  GuztiOnaren  helburuen  artean  jaso  dezala  eskola

jangelak, eguneko zentroak, adinduen egoitzak eta ospitaleak bezalako zentro publikoei hornitzeko

helburua.

1 http://www.resilience.org/stories/2016-01-06/fruit-walls-urban-farming-in-the-1600s  

http://www.resilience.org/stories/2016-01-06/fruit-walls-urban-farming-in-the-1600s

4. Udalbatzak Udal Gobernuari eskatzen dio azterlan sakona egin dezala alde batetik hiri baratzeak

egiteko  dauden  eremuak  kartografiatzeko  eta  bestetik  donostiarren  hiri  baratzeen  beharrizanak

zehazteko xedearekin. Azterlan horrek jaso beharreko datuak eskaera egilearen sexuaren, familia

unitatearen errentaren, familia unitatea osatzen duten kideen kopuruaren, adinaren, kokalekuaren,

baratze batera iristeko denbora gorenaren, aldatuko litzatekeen landare motaren eta beharrezkotzat

jotzen den beste edozein faktoreren arabera bereiziko dira. Azterlan horrek, gainera, Donostian hiri

baratze bertikalak egiteko aukerak aztertuko ditu.

5. Udalbatzak Udal Gobernuari eskatzen dio Uliako mintegietako hirigintza proiektua berriro ere aztertu

dezala,  parkeak  turistak  erakartzeko  duen  ahalmena  garatzeko,  herritarren  ekimenen  balioa

nabarmentzeko eta hiriko alde horretan hiri baratzeen eskaintza garatzeko xedean eta, bide batez,

baratze alde horiek askotarikotzeko eta hurbiltzeko helburuak betetzeko. 

Loïc Alejandro,

Irabazi Donostia udal taldeko zinegotzia.


